
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ՎՑՅԵ՛ নন্দনে নরক
বুদ্ধিভ্রংশ হয় নাই। আমার সংকল্প বিচলিত হইবে না ; আপনি দয়া করিয়া আপনার পুত্রকে বিবাহ সম্বন্ধে স্বাধীনতা দান করুন।”
এজর সাহেব বলিলেন, “আমি তোমাকে মরণের স্বাধীনতা দিতে পারি, কিন্তু বিবাহের স্বাধীনত। কখনও দিব না। এতদিনেও তুমি আমাকে চিনিতে পারিলে না, ইহা বিস্ময়ের কথা বটে !”
বায়রামজি বলিলেন, “আপনিও আমাকে ঠিক বুঝিয়| উঠিতে পারিতেছেন না। আমি চিরদিন নতশিরে আপনার সকল আদেশ পালন করিয়াছি ; কিন্তু আমার জীবনের সৰ্ব্বাপেক্ষ গুরুতর ব্যাপারে আমার স্বাধীনতা অক্ষুণ্ণ রাখুন ; বিবাহ সম্বন্ধে আমার স্বাধীনতা নষ্ট করিয়া আমার জীবন ব্যর্থ করিবেন না, মাতৃহীন হতভাগ্য সন্তানকে চিরদুঃখের সাগরে ভাসাইবেন না।”
এজর সাবেহ দৃঢ়স্বরে বলিলেন, “আমার আদেশ অখণ্ডনীয়।” বায়রামজি বলিলেন "কিন্তু আপনার এই আদেশ আমি লঙ্ঘন করিব ; প্রাণ থাকিতে রেডিমণি সাহেবের কন্যাকে বিবাহ করিব
না ।”
এজরা সাহেব গর্জন করিয়া বলিলেন, “কি ! এত তেজ, এত দম্ভ ? আমার অপমান ? অামার আদেশ লঙ্ঘনে সাহস করিতেছ?”
বায়রামজি কুষ্ঠিত না হইয়া বলিলেন,“যদি আপনার মনে কষ্ট দিয়া থাকি, আমার সে অপরাধ মার্জনা করিবেন ; ধৰ্ম্মের দিক চাহিয়াই
আমি এ বিষয়ে আপনার অবাধ্য হইতেছি।” 會門
এজরা সাহেব বলিলেন, "ধৰ্ম্মের অনুরোধে তুমি পিতৃ আজ্ঞা লঙ্ঘন করিতেছ। এমন ধৰ্ম্মজ্ঞান তোমার কতদিন হইতে হইয়াছে ?”

		 এই পাতা শেষ সম্পাদিত হয়েছে ০৯:৩৮টার সময়, ১ আগস্ট ২০১৬ তারিখে।

